
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	16.11.2023թ.

	
	№ 01/26/22001-2023

	· նախաբանում հղում կատարել ՀՀ կառավարության 04/05/2017թ. թիվ 526-Ն որոշմամբ հաստատված կարգի միայն 57-րդ կետին.
·  1-ին կետում՝ «56-րդ կետի 2-րդ, 4-րդ ենթակետի» բառերը փոխարինել «56-րդ կետի 2-րդ ենթակետի 2-րդ նախադասության և 4-րդ ենթակետի» բառերով, նկատի ունենալով, որ պայմանագրով աշխատանքների կատարման ժամկետն արդեն իսկ լրացել է, իսկ աշխատանքների ծավալի ավելացվող չափը չի գերազանցում պայմանագրի գնի 10 տոկոսը.
· 3-րդ կետից հանել և վերը նշված պայմանագրերով՝ կապալառուների համար սահմանված տույժի և տուգանքի կիրառման» բառերը, նկատի ունենալով, որ գնումների մասին օրենսդրության համաձայն պայմանագրի կառավարումն իրականացնում է պատվիրատուն և վերջինս է որոշում նաև պատասխանատվության միջոցների կիրառման հարցը:
Միաժամանակ հայտնում ենք, որ նշված կարգի 56-րդ կետի 3-րդ ենթակետի համաձայն պատվիրատուն ինքնուրույն է կայացնում պայմանագրում փոփոխություններ կատարելու վերաբերյալ որոշում, եթե աշխատանքների փոխարինումն այլ բնութագրեր ունեցող աշխատանքներով գումարային արտահայտությամբ չի գերազանցում պայմանագրի գնի 15 տոկոսը:
Ելնելով վերոգրյալից և նկատի ունենալով, որ նախագծի ընդունումը հիմնավորող փաստաթղթով բացահայտված չեն նախագծի 3-րդ կետում նշված պայմանագրերում ձեռքբերվող աշխատանքներն այլ բնութագրեր ունեցող աշխատանքներով փոխարինելու անհրաժեշտությունը կամ փոփոխության ծավալի վերաբերյալ տեղեկությունները, առաջարկում ենք հանել նախագծի 3-րդ կետը, եթե փոփոխությունները գումարային արտահայտությամբ չեն գերազանցում հիշյալ չափը։ Հակառակ դեպքում նախագծի 3-րդ կետում նշել, թե պայմանագրերի գների քանի տոկոսի չափով է նախատեսվում կատարել փոփոխությունը։
	Ընդունվել է, նախագիծը լրամշակվել է:

	2. ՀՀ արդարադատության նախարարության
	14.12.2023թ.

	
	№ /27.2/53019-2023

	«Պետական գնման պայմանագրում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի համարակալումը անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի  5-րդ մասի պահանջին (հայերեն տառերը նշել թվերի՝ ենթակետերի տեսքով) որի համաձայն՝ Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:	
	Ընդունվել է, նախագիծը լրամշակվել է:

	3. ՀՀ Վարչապետի աշխատակազմի իրավաբանական վարչություն
	08․01․2024թ․

	
	№ 02/16.5/289-2024

	Ներկայացված նախագծով նախատեսվում է գնման պայմանագրի ժամկետը երկարաձգել, մինչդեռ նախագծին կից ներկայացված հիմնավորման համաձայն գնման պայմանագրի ժամկետն ավարտվել է և ընկերության կողմից սահմանված ժամկետում չի ներկայացվել 10 տոկոսի շրջանակում պայմանագրի ավելացման դիմում: Այս պարագայում խնդրահարույց է  պայմանագրի ժամկետի երկարաձգումը, քանի որ պայմանագրային իրավահարաբերություններն արդեն ավարտված են:

	Չի ընդունվել:
Պայմանագիրն ուժի մեջ է մտնում կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը: Վերոգրյալ կարգավորումից պարզ է դառնում, որ պայմանագրի գործողության ժամկետը սահմանված է մինչև կողմերի պայմանագրով ստանձնած պարտավորությունների ողջ ծավալով կատարումը: 
Ինչ վերաբերվում է Նախագծում նշված ժամկետի երկարաձգմանը՝ հայտնում ենք, որ Նախագծով առաջարկվող կարգավորումները վերաբերվում են պայմանագրով նախատեսված աշխատանքների կատարման վերջնաժամկետի երկարաձգմանը, ինչը նույնական չէ պայմանագրի գործողության ժամկետի հետ, քանի որ պայմանագրի շրջանակներում պայմանագրային իրավահարաբերությունները ավարտված չեն:
Միևնույն ժամանակ, հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի կարգավորումները՝ Նախագծով առաջարկվում է թույլատրել Երևանի քաղաքապետարանին երկարաձգել պայմանագրով նախատեսված աշխատանքների կատարման վերջնաժամկետը՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 56-րդ կետի 4-րդ ենթակետի պահանջները:
Միաժամանակ հայտնում եմ, որ Նախագծին կից ներկայացված հիմնավորման մեջ  «պայմանագրի» բառը փոխարինվել է  «աշխատանքների կատարման վերջնաժամկետի» բառերով, արդյունքում հիմնավորումը նույնականացվել է ի սկզբանե ներկայացված Նախագծի՝ աշխատանքների կատարման վերջնաժամկետը երկարաձգելու դրույթին:

	4. ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵ
	06․02․2024 թ․

	
	ԱՐՁԱՆԱԳՐՈՒԹՅՈՒՆ N ԿԱ/42-2024

	10. Գնման պայմանագրերում փոփոխություններ կատարելու թույլտվություն տալու մասին
(Ելից՝ 02/16.5/2697-2024)
Զեկուցող՝ Տարածքային կառավարման և ենթակառուցվածքների նախարարի տեղակալ Վաչե Տերտերյան
Հարցի տեսակը՝ զեկուցվող
Որոշվեց՝ տալ դրական դիրքորոշում՝ պայմանով, որ մինչև Կառավարության նիստի օրակարգում ներառելը՝
1) կլրամշակվի նախագծի 1-ին կետը և պայմանագրի նոր վերջնաժամկետ կսահմանվի 2024 թվականի մայիսի 31-ը.
2) հաշվի առնելով Վարչապետի աշխատակազմի ղեկավարի տեղակալ Արմենակ Խաչատրյանի բացասական դիրքորոշումը՝ Փոխվարչապետ Տիգրան Խաչատրյանի առաջարկով նախագծի 2-րդ կետը կհանվի՝ հաշվի առնելով նախատեսված աշխատանքների հրատապության բացակայությունը:
Ձայների հարաբերակցությունը՝ միաձայն
Հարցի քննարկման ընթացքում ներկայացվեց նաև հետևյալ առաջարկությունը՝
ա. առաջարկել Ֆինանսների նախարար Վահե Հովհաննիսյանին՝ լրացուցիչ քննարկել և Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ նախատեսել կարգավորումներ, որոնք հնարավորություն կտան կառավարությանը քննարկել և որոշում կայացնել թույլատրել պատվիրատուին երկարաձգել արդեն իսկ ավարտված ժամկետով պայմանագրի ժամկետը,
բ. առաջարկել Երևանի քաղաքապետ Տիգրան Ավինյանին՝ հետևողական լինել շինարարական աշխատանքների որակին:
	Ընդունվել է, նախագիծը լրամշակվել է:









